
ᒪᓕᒐᓕᐅᕐᕕᖕᒧᑦ 

Nunavut Maligaliurvia  

Legislative Assembly of Nunavut 

Assemblée législative du Nunavut 
 

 

ᐅᑎᕐᕕᐅᓂᖓ ᑎᑎᕋᖅᓯᒪᔪᒧᑦ ᐊᐱᖅᑯᒻᒧᑦ 
 

ᐊᐱᕆᔪᖅ: ᐋᑕᒥ ᐋᕆᐊᒃ ᓚᐃᑦᓯᑑᓐ, ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ 

ᐊᐱᕆᔭᖅ: ᒪᓕᒐᓕᐅᖅᑎ, ᔫ ᓴᕕᑲᑖᖅ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᓇᐃᓴᐅᑖ: 62-5(2) 

ᐅᓪᓗᖅ:  ᕕᕝᕗᐊᕆ 27, 2020 

ᐱᔾᔪᑖ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᔭᐅᕆᒋᐊᕈᑎᓄᑦ ᐱᓕᕆᐊᒃᓴᑦ 

 

 

ᖁᔭᓐᓇᒦᒃ ᑕᒪᑐᒥᖓ ᐅᖃᐅᓯᖃᕋᕕᑦ ᐊᐱᖅᑯᑎᖃᕐᖢᑎᓪᓗ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑐᖅᑲᖅᑕᕐᕕᐊ ᐱᓕᕆᖃᑎᖃᑦᑎᐊᓲᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᒡᓗ 

ᐱᕙᓪᓕᐊᑎᑦᑎᓇᓱᐊᖅᖢᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᔭᐅᕆᒋᐊᕈᑎᓄᑦ ᐱᓕᕆᐊᒃᓴᓂᑦ 

ᐊᑐᐃᓐᓇᐅᔪᖅ ᓄᓇᕗᒻᒧᑦ. ᐃᓛᓐᓂᒃᑯᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊ 

ᑲᒪᒋᔭᖃᓲᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᔪᓂᑦ ᐱᓕᕆᐊᒃᓴᓂᑦ ᑭᒡᒐᖅᑐᐃᓪᓗᑎᒃ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐊᓯᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖏᓐᓄᑦ, ᐃᓛᓐᓂᒃᑯᓪᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊ ᐱᓕᕆᖃᑎᖃᓲᑦ ᐊᓯᖏᓐᓂᑦ ᐱᓕᕆᕝᕕᐅᔪᓂᑦ 

ᐱᕚᓪᓕᕐᑎᓐᓇᓱᐊᕐᖢᓂᔾᔪᒃ ᐱᓕᕆᐊᒃᓴᑎᒃ ᓴᖅᑭᑦᑎᓂᓇᓱᒃᖢᑎᒡᓗ ᓄᑖᓂᑦ. 

 

ᐊᐱᖅᑯᑎ 1: 

ᐊᒥᓱᑦ ᐱᔪᓐᓇᖕᓂᖃᕐᕕᐅᔪᑦ ᑖᒃᓰᔭᕈᑎᓂᑦ ᐅᑎᕐᕕᐅᓲᖑᖕᒪᑕ ᐊᒥᐊᒃᑯᖃᖅᖢᑎᒃᓗ 

ᐊᓯᖏᓐᓂᒡᓗ ᐊᔭᐅᕆᒋᐊᕈᑎᓄᑦ ᐱᓕᕆᐊᒃᓴᓂᑦ ᑲᔪᖏᖅᓴᐃᔾᔪᑎᒃᓴᓂᑦ ᐃᓄᖕᓂᑦ 

ᓯᓚᕐᔪᐊᑉ ᐅᑦᓯᒃᓯᕙᓪᓕᐊᓂᖓᓄᑦ ᐃᓯᐊᕿᓗᐊᖅᑕᐅᓕᒪᔾᔪᑎᒃ. ᑭᓱᓪᓕ ᐃᓱᒪᒋᔭᐅᕙᑦ 

ᒐᕙᒪᑦᑎᓐᓄᑦ ᑲᔪᖏᖅᓴᐃᓂᐊᕐᓗᑎᒃ ᓄᓇᕗᒻᒥᐅᓂᑦ ᐸᐅᒃᓴᖃᓗᐊᖁᓇᒍ? 

 

ᑭᐅᔾᔪᑎ:  

 

• ᓄᓇᕗᒻᒥᐅᑦ ᐱᓇᔪᒍᓐᓇᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᒋᔭᒧᑦ ᐋᖅᑭᒃᓱᐃᔾᔪᑎᓄᑦ 

ᐱᓕᕆᐊᓂᑦ ᐱᓇᓱᖕᓂᐊᕐᓗᑎᒃ ᑮᓇᐅᔭᑎᒍᑦ ᐃᑲᔫᑎᒃᓴᓂᑦ ᐊᑐᓗᐊᙱᓐᓂᕐᓴᐅᖁᓪᓗᒋᑦ 

ᐆᒻᒪᖅᑯᑎᑦ ᐊᑭᖏᓐᓂᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒡᓗ ᐃᓯᐊᕿᓗᐊᕐᓇᙱᑦᑐᓂᑦ 

ᑕᒪᒃᑯᑎᒎᓇᖅ ᐆᒻᒪᖁᑎᓄᑦ ᓈᒻᒪᒃᓯᒋᐊᕈᑎᓄᑦ ᓄᑖᙳᕆᐊᕈᑎᒃᓴᓂᑦ. 

• ᑖᒃᑯᐊ ᓄᓇᓕᖕᓂᑦ ᐆᒻᒪᒃᖅᑯᑎᓄᑦ ᐸᖕᓇᐃᓂᖕᒧᑦ ᐱᓕᕆᐊᒃᓴᑦ, ᐊᐅᓚᑕᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊᓄᑦ, ᐃᑲᔪᕋᓱᐊᖅᑐᑦ ᓄᓇᕗᒻᒥᑦ ᓄᓇᓕᖕᓂᑦ 

ᓇᓗᓇᐃᕐᓯᓗᑎᒃ ᐊᑐᓕᕐᑎᑦᑎᓗᑎᒡᓗ ᓴᓗᒪᔪᓂᑦ ᐆᒻᒪᖅᑯᑎᓄᑦ ᐱᓕᕆᐊᓄᑦ 

ᓂᕈᐊᕆᔭᒥᓂᒃ. ᓯᕗᓪᓕᖅᐹᑦ ᑎᓴᒪᑦ ᓄᓇᓖᑦ ᓴᖅᑭᑦᑎᙵᓚᐅᕐᑐᑦ ᓄᓇᓕᖕᓂᑦ 

ᐆᒻᒪᖅᑯᑎᓄᑦ ᐸᖕᓇᐅᑎᓂᑦ ᐃᑲᔪᖅᑕᐅᓪᓗᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑐᖅᑲᖅᑕᕐᕕᐊᓄᑦ ᓴᓪᓖᑦ, ᐊᐅᓱᐃᑦᑐᖅ, ᖁᕐᓗᖅᑐᖅ ᓴᓂᑭᓗᐊᕐᓗ. 

ᐱᓕᕆᖃᑎᒋᔭᐅᖏᓐᓇᖅᑐᐃᑦ ᑖᒃᑯᐊ ᓄᓇᓖᑦ. 

• ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊ ᑎᑎᕋᖅᐸᓪᓕᐊᔪᑦ ᐱᓕᕆᐊᒃᓴᓂᑦ 

ᓴᖅᑭᑦᑎᓂᐊᕐᓗᑎᒃ ᓴᓗᒪᔪᓂᑦ ᐆᒻᒪᖅᑯᑎᓂᑦ ᐱᓕᕆᐊᒃᓴᓂᑦ ᓄᓇᕗᒻᒥᐅᓄᑦ.  ᑕᒪᓐᓇ 

ᐱᓕᕆᐊᒃᓴᖅ ᐊᔭᐅᕆᒋᐊᕈᑏ ᐊᑐᖕᓂᐊᕐᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᖃᐅᔨᓴᕈᑎᓄᑦ ᐱᓕᕆᐊᒃᓴᓂᑦ ᐊᒥᓱᕈᕆᐊᕆᓇᓱᒡᓗᑎᒃ ᐊᑐᒃᑲᓐᓂᒐᒃᓴᓂᑦ 

ᐆᒻᒪᖅᑯᑎᓕᕆᔾᔪᑎᓂᑦ ᓄᓇᕗᒻᒥᑦ. ᐃᓄᐃᑦ ᑐᕌᖅᑕᐅᓇᓱᒃᑐᑦ ᐱᓕᕆᐊᒃᓴᓄᑦ ᐅᑯᐊ 

ᓇᖕᒥᓂᖃᖅᑎᐅᔪᑦ ᐃᒡᓗᓂᑦ, ᐊᓯᖏᑦ ᐃᓱᒪᒃᓴᖅᓯᐅᕈᑕᐅᓯᒪᓪᓗᑎᒃᓗ.  

• ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊ, ᐱᓕᕆᖃᑎᖃᖅᖢᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᓪᓗ, ᓴᖅᑭᑦᑎᓚᐅᕐᐳᑦ 

ᐆᒻᒪᖅᑯᑎᑦᑎᐊᕙᒃᓴᓂᑦ ᓴᖅᑭᔮᒐᒃᓴᓂᑦ, ᐱᓕᕆᖃᑎᒌᖕᓂᒃᑯᑦ ᐆᒻᒪᖅᑯᑎᓂᑦ ᐅᔾᔨᖅᓱᖕᓂᖕᒧᑦ 

ᓴᖅᑭᔮᒐᒃᓴᓂᑦ ᐱᕚᓪᓕᕈᑕᐅᓇᓱᒃᑐᑦ ᐆᒻᒪᒃᑯᑎᑐᓗᐊᙱᓐᓂᖕᓂᑦ ᓄᓇᕗᒻᒥᑦ ᐃᒡᓗᒋᔭᓂᑦ.  

ᓴᖅᑭᔮᕐᑎᑦᑎᕙᒃᑐᑦ ᓈᓚᐅᑎᒃᑯᑦ ᓴᖅᑭᔮᒐᒃᓴᓂᑦ, ᑕᓚᕖᓴᒃᑯᑦ, ᑭᒃᑯᑐᐃᓐᓇᖕᓄᓪᓗ 

ᑐᓴᐅᒪᔾᔪᑎᑎᒍᑦ. ᐅᖃᐅᓯᐅᓚᐅᕐᑐᑦ ᐃᓄᖕᒧᑦ ᖃᓄᐃᓕᐅᖅᑕᑦ ᐃᑲᔫᑎᔪᓐᓇᕐᑐᐃᑦ 

ᓄᓇᕗᒻᒥᐅᓂᑦ ᐆᒻᒪᖅᑯᑎᓄᑦ ᑮᓇᐅᔭᖅᑐᓗᐊᙱᓐᓂᖕᒧᑦ ᓯᓚᕐᔪᐊᑉ 

ᐅᔅᓯᒃᓯᕙᓪᓕᐊᔾᔪᑎᖏᑦᑕ ᐃᓯᐊᕿᓗᐊᙱᓪᓗᑎᒡᓗ. 

 

 

ᐊᐱᖅᑯᑎ 2: 

ᑭᒃᑯᓪᓕ ᐱᓕᕆᕝᕕᐅᔪᑦ ᓇᒃᓯᐅᔾᔨᓯᒪᓕᖅᐸᑦ ᑮᓇᐅᔭᖅᑖᕈᑎᒃᓴᓂᑦ, ᑭᓱᓅᖓᕙᓪᓗ? 

 

ᑭᐅᔾᔪᑎ:  

 

• ᒐᕙᒪᑐᖃᒃᑯᑦ ᑮᓇᐅᔭᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊ ᑐᑭᒧᐊᒃᓯᓲᖑᕗᑦ ᒐᕙᒪᑐᖃᒃᑯᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑮᓇᐅᔭᖏᑦᑕ ᐱᓕᕆᐊᒃᓴᖏᓐᓄᑦ ᑐᕌᖓᔪᑦ ᓄᓇᕗᑦ 

ᒐᕙᒪᒃᑯᖏᑦᑕ ᐱᓕᕆᕝᕕᖏᓐᓄᑦ. ᒪᕐᕉᒃ ᐊᖏᓛᖑᔪᒃ ᐅᑯᐊ:  

i. ᑯᐄᓐ ᑭᒡᒐᖅᑐᖅᑎᖓ−ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᕙᒌᔭᖅᓯᒪᔪᓕᕆᔨᒃᑯᑦ ᐅᑭᐅᖅᑕᖅᑐᒥᑦ ᐱᓕᕆᐊᓄᑦ 

ᑮᓇᐅᔭᖓ $1.7M ᐊᕐᕌᒍᓄᑦ ᑎᓴᒪᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᓱᖏᐅᑎᕙᓪᓕᐊᓂᖕᒧᑦ ᐱᓕᕆᐊᒃᓴᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᐱᓕᕆᐊᒃᓴᐃᑦ ᐅᑯᐊ: 

o ᓴᖅᑭᑦᑎᓗᑎᒃ ᒪᒃᑯᒃᑐᓂᑦ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᓐᓂᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ (ᐊᐅᓚᑕᐅᓗᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑐᖅᑲᖅᑕᕐᕕᐊᓄᑦ); 

o ᖃᐅᔨᓴᖕᓂᖅ ᖁᐊᖑᐃᓐᓇᓲᒥᑦ ᐊᐅᒃᐸᓪᓕᔪᖅ ᖁᕐᓗᒃ ᒥᕐᖑᐃᖅᓯᕐᕕᐊᓂᑦ 

ᐊᓯᐊᓄᐊᕐᖢᒍᓗ ᑎᓴᒪᓕᒃ ᐊᖅᑯᑎᖏᑦ ᐋᖅᑭᐅᒪᑦᑎᐊᕐᓂᕐᓴᒧᑦ 

(ᐊᐅᓚᑕᐅᓪᓗᓂ ᓄᓇᕗᒻᒥᑦ ᒥᕐᖑᐃᖅᓯᕐᕕᑦ ᐱᓐᓇᕆᔭᐅᔪᓪᓗ ᓄᓇᖃᕐᕖᑦ); 

ᐊᒻᒪᓗ 

o ᐅᔾᔨᖅᑐᖃᑦᑕᖕᓂᖅ ᐃᒪᖅ−ᓯᑯ ᓄᓇᓕᑦᑎᒍᑦ ᐅᔾᔨᖅᑐᖕᓂᖕᒧᑦ ᐱᓕᕆᐊᑎᒍᑦ 

SmartICE (ᐊᐅᓚᑕᐅᓪᓗᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᑯᓐᓄᓪᓗ). 

 

ii. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊ ᐃᑲᔪᓚᐅᕐᑐᑦ ᑐᑭᒧᐊᒃᓯᓪᓗᑎᒃ ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᕝᕕᖏᓐᓂᑦ ᑐᑦᑕᕕᖏᓐᓂᒡᓗ ᐱᓇᓱᐊᕐᑎᓪᓗᒋᑦ ᐊᕙᑎᒧᑦ ᓯᓚᐅᑦ 

ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᐅᑉ ᐸᐅᒃᓴᑭᓐᓂᖕᒧᑦ ᑮᓇᐅᔭᖁᑖᓂᑦ. ᓄᓇᕗᑦ 

ᑮᓇᐅᔭᖅᑖᓚᐅᕐᑐᑦ $31 ᒥᓕᐊᓐᓂᒃ ᑕᒡᕘᓇ ᑮᓇᐅᔭᑎᒍᑦ ᐅᑯᓄᖓ ᐱᓕᕆᐊᒃᓴᓄᑦ: 

o ᓄᓇᕗᒻᒥᑦ ᐃᒡᓗᓕᕆᔨᒃᑯᑦ “ᓱᒃᑲᓕᒋᐊᖅᓯᒪᔪᓂᑦ ᓄᑖᙳᖅᑎᕆᓂᖕᒧᑦ 

ᐱᐅᓯᕚᓪᓕᖅᑎᑦᑎᓂᖕᒧᑦ ᐱᓕᕆᐊᒃᓴᓂᑦ” ᓄᑖᙳᖅᑎᕆᓂᐊᕐᓗᑎᒃ 1000 

ᓄᓇᕗᒻᒥᑦ ᐃᒡᓗᖁᑎᓂᑦ;  

o ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᖏᑦ “ᐃᓕᐅᖅᑲᐃᓂᖅ ᓄᑖᓂᑦ 

ᐊᕕᒃᑐᖅᓯᒪᔪᓂᑦ ᐅᖅᑰᓴᐃᓂᒃᓴᓂᑦ ᓴᓂᑭᓗᐊᖕᒥᑦ ᑕᓗᕐᔪᐊᓂᓪᓗ", ᐊᒻᒪᓗ; 

o ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ “ᕿᑭᖅᑖᓘᑉ ᓂᒋᐊᓂᑦ 

ᐆᒻᒪᖅᑯᑎᓂᑦ ᐊᐅᓚᑦᑎᓂᖕᒧᑦ ᐱᓕᕆᐊᖓ” ᐱᐅᓯᕚᓪᓕᕐᓂᐊᕐᓗᓂᔾᔪᒃ 

ᐆᒻᒪᖅᑯᑎᑦ ᓈᒻᒪᖕᓂᖏᑦ ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᖁᑎᖏᓐᓂᑦ 

ᕿᑭᖅᑖᓘᑉ ᓂᒋᐊᓂᑦ 

 

 

 

ᐊᐱᖅᑯᑎ 3: 

ᖃᖓᓕ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᕙᓪᓕᐊᓛᖕᒪᑕ ᓯᓚᐅᑉ ᐊᓯᔾᔨᑉᐸᓪᓕᐊᓂᖓᓄᑦ 

ᓱᖏᐅᑎᕙᓪᓕᐊᓂᖕᒧᑦ ᐱᓗᐊᖅᑕᐃᓕᒪᓂᖕᒧᓪᓗ ᐊᔭᐅᕆᒋᐊᕈᑎᓄᑦ ᐱᓕᕆᐊᒃᓴᓂᑦ? 

 

ᑭᐅᔾᔪᑎ:  

ᓄᓇᕗᑦ ᒐᕙᒪᒃᑯᖏᑦ ᒫᓐᓇ ᐱᓕᕆᐊᖃᖅᑐᑦ ᓄᑖᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐊᔭᐅᕆᒋᐊᕈᑎᒃᓴᓂᑦ ᐱᓕᕆᐊᒃᓴᓂᑦ ᑐᕌᖓᔪᑦ ᕼᐋᒻᓚᑦᑯᑦ ᒐᕙᒪᖏᓐᓄᑦ. ᓄᑖᖅ ᕼᐋᒻᓚᑦᑯᑦ 

ᓴᓗᒪᓂᖕᒧᑦ ᒪᑭᒪᐅᑎᒃᓴᓄᑦ ᐱᓕᕆᐊᒃᓴᐃᑦ ᐃᑲᔫᑎᓂᐊᕐᑐᑦ ᕼᒻᓚᑦᑯᓐᓂᑦ ᓴᖅᑭᑦᑎᓗᑎᒃ 

ᐊᑐᓕᖅᑎᑦᑎᓗᑎᒡᓗ ᓯᓚᐅᑉ ᐊᓯᔾᔨᑉᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᖕᒧᑦ 

ᐱᓗᐊᖅᑕᐃᓕᒪᑎᑦᑎᓂᖕᒧᓪᓗ ᐱᓕᕿᐊᒃᓴᓂᑦ. ᑕᒪᓐᓇ ᐱᓕᕆᐊᒃᓴᖅ ᐋᖅᑭᒃᑕᐅᓚᐅᕐᓯᒪᔪᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ ᐱᓕᕆᖃᑎᖃᖅᖢᑎᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊᓂᑦ ᓴᖅᑭᑕᐅᓛᖅᖢᓂᓗ ᐅᐱᕐᖔᒥᑦ 2020−ᒥᑦ.  

 

 

 

ᐊᐱᖅᑯᑦ 4: 

ᑭᓱᓪᓕ ᐊᔭᐅᕆᒋᐊᕈᑎᓄᑦ ᐱᓕᕆᐊᒃᓴᐃᑦ ᓯᕗᓪᓕᐅᖕᒪᑕ ᓯᕗᓪᓕᐅᔾᔭᒃᓴᓂᑦ? 

ᑭᐅᔾᔪᑎ:  

 

ᐱᑕᖃᙱᑦᑐᖅ ‘ᓯᕗᓪᓕᐅᔾᔭᒃᓴᓂᑦ’.  ᐱᒋᐊᖅᑕᐅᓯᒪᔪᑦ ᐱᓕᕆᐊᒃᓴᓪᓗ ᐅᖃᐅᓯᐅᔪᑦ 

ᑕᒪᖕᒥᒃ ᒫᓐᓇᐅᔪᑦ ᐸᖕᓇᒃᑕᐅᓯᒪᔪᓪᓗ ᐱᒋᐊᖅᑕᐅᔪᒃᓴᐃᑦ. ᓯᕗᓪᓕᐅᔾᔭᒃᓴᖅ, ᑭᓯᐊᓂᓕ, 

ᐱᓕᕆᐊᕇᓐᓇᕐᓗᒋᑦ ᑮᓇᐅᔭᖅᑖᕋᓱᒃᑲᓐᓂᕈᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓅᖓᔪᓄᑦ 

ᐱᒋᐊᖅᑕᐅᓯᐅᒪᔪᑦ ᓄᓇᕗᒻᒥᑦ.   

 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊ ᓇᓗᓇᐃᕐᓯᓇᓱᒃᑐᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑮᓇᐅᔭᓂᑦ ᓄᓇᕗᒻᒥᐅᓄᑦ ᐊᑐᒐᒃᓴᖏᓐᓂᑦ. ᐃᓚᖓᑦ 

ᐱᓕᕆᐊᒃᓴᐅᑉ ᐱᓕᕆᖃᑎᖃᖕᓂᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑦᑎᔨᐅᔪᑦ ᑖᒃᑯᐊ 

ᐱᓕᕆᐊᒃᓴᐃᑦ ᐊᑐᐃᓐᓇᐅᖁᓪᓗᒋᑦ ᓄᓇᕗᒻᒥᐅᓄᑦ ᐊᓂᒃᑳᓕᐅᓗᐊᕆᐊᖃᙱᑦᑐᓄᑦ, 

ᐊᓯᔾᔨᖅᑕᑦᑎᐊᕈᓐᓇᖕᓂᖃᕐᓗᓂᓗ.  

 

ᖁᔭᓕᒃᑲᓐᓂᑐᐃᓐᓇᓕᖅᐸᒋᑦ ᐊᐱᖅᑯᑎᒃᓴᖕᓂᑦ.  ᑎᑎᕋᕐᕕᑦᑎᓐᓄᑦ ᖃᐅᔨᒋᐊᖃᑦᑕᕈᓐᓇᑦᑎᐊᖅᑐᓯ 

ᐊᐱᖅᑯᑎᒃᓴᖃᕐᓂᕈᔅᓯ ᑕᒪᓐᓇ ᐱᓪᓗᒍ.  


